
БЎЛАЖАК КАСБ ТАЪЛИМИ ЎҚИТУВЧИЛАРИНИНГ АХБОРОТКОММУНИКАЦИОН ТАЙЁРГАРЛИГИНИ КОМПЬЮТЕРЛИ ЛОЙИҲАЛАШ
ВОСИТАСИДА ТАКОМИЛЛАШТИРИШ
Жамшид Октямович Хакимов
Тошкент давлат техника университети
“Энергия машинасозлиги ва касб таълими”
кафедраси мудири
Аннотация: Мақолада ахборотлашган жамиятда ахборот-коммуникация
технологияларини қўллаш орқали таълим бериш методи баён этилган; бўлажак касб
таълими ўқитувчисини компьютерли лойиҳалашга тайёрлаш босқичлари асосланган;
педагогик ва технологик жараёнларни лойиҳалаш технологиясини ишлаб чиқишнинг
босқичлари таклиф этилган;таклиф этилаётган тизимнинг ҳар бир элементи икки
йўналишда, яъни ўқув фани ва методика бўйича ахборот-коммуникацион тайёргарликни
амалга оширилиши кўрилган.
Калит сўзлар: ахборот-коммуникацион тайёргарлик, компьютерли лойиҳалаш,
таълим бериш методи, лойиҳалаш элементлари, лойиҳалаш технологияси, ахборот
ресурслари, ахборотлаштириш воситалари.
СОВЕРШЕНСТВОВАНИЕ ИНФОРМАЦИОННО-КОММУНИКАЦИОННОЙ
ПОДГОТОВЛЕННОСТИ БУДУЩИХ ПРЕПОДАВАТЕЛЕЙ
ПРОФЕССИОНАЛЬНОГО ОБРАЗОВАНИЯ ПОСРЕДСТВОМ
КОМПЬЮТЕРНОГО ПРОЕКТИРОВАНИЯ
Жамшид Октямович хакимов
Заведующий кафедры «Энергия машиностроения и
профессинальной педагогики»
Ташкентского государственного
технического университета
jamshid@bk.ru
Аннотация: В статье изложен метод преподавания в информатизированном
обществе по средством применения информационно-коммуникационных технологий
обоснованы этапы, подготовки будущих преподавателей профессионального образования
компьютерному проектированию, предложены этапы разработки технологии
проектирования педагогических и технологических процессов, рассмотрено осуществление
информационно-коммуникационной подготовленности обучающихся по каждому
элементу предлагаемой системе в двух направлениях – по учебному предмету и по
методике.
Ключевые
слова:
информационно-коммуникационная
подготовленность,
компьютерное проектирование, метод преподавания, элементы проектирования,
технология проектирования, информационные ресурсы, средства информатизации.

FUTURE TEACHERS OF PROFESSIONAL EDUCATION BY MEANS OF COMPUTER
DESIGN

Head of the Department "Engineering Energy and
professional pedagogy "
Tashkent state
technical university
jamshid@bk.ru
Abstract: The article describes the method of teaching in an informatized society through
the use of information and communication technologies; substantiated stages of training future
teachers of vocational education in computer design; stages of development of design technology for
pedagogical and technological processes are proposed; elements of computer design are presented in
an inextricable sequence; the implementation of information and communication preparedness of
students in each element of the proposed system in two directions–in the subject and methodology.
Key words: information and communication preparedness, computer design, teaching
method, design elements, design technology, information resources, means of informatization.
Жаҳон миқёсида ахборот-коммуникация технологиялари ривожланиб,
таълим жараёнида кенг қўлланилаётган ҳозирги шароитда бўлажак касб таълими
ўқитувчиларининг
ахборот-коммуникацион
тайёргарлигини
компьютерли
лойиҳалаш воситасида тизимли ва изчил такомиллаштириш тобора долзарб
аҳамият касб этмоқда. Таълимни ахборотлаштиришнинг асосий мақсади ахбороткоммуникация технологияларини ўқув жараёнига қўллаш орқали таълим
олувчиларнинг ахборот-коммуникацион тайёргарлиги, интеллектуал ва ижодий
қобилияти, фикрлаш тарзи ва фаолиятини глобал ривожлантиришдан иборат.
Ушбу муаммони ҳал этиш учун таълимнинг инновацион ахборот-дидактик
шаклларини асослаш, технология ва ахборотлаштириш воситаларини бир тизимга
бирлаштириш ҳамда компьютерли лойиҳалаш воситасида такомиллаштириш
моделининг педагогик, методик ҳамда технологик асосларини ишлаб чиқиш ҳамда
амалда жорий этиш зарур.
Ўзбекистон Республикасини янада ривожлантириш бўйича Ҳаракатлар
стратегиясида “Узлуксиз таълим тизимини янада такомиллаштириш, сифатли
таълим хизматлари имкониятларини ошириш, меҳнат бозорининг замонавий
эҳтиёжларига мувофиқ юқори малакали кадрлар тайёрлаш сиёсатини давом
эттириш”[1] устувор вазифа сифатида белгиланган. Шу боис олий таълим
муассасаларида касб таълими ўқитувчиларини тайёрлаш жараёни ва педагогик
муаммоларини қиёсий таққослаш, танқидий таҳлил қилиш, умумлаштириш ва
ўқитиш методларининг оптимал вариантларини танлаш асосида ўқитишда ахбороткоммуникация технологияларини қўллаш, хусусан, компьютерли лойиҳалашга
ўргатиш долзарб педагогик вазифалардан ҳисобланади.
Д.Беллнинг эътироф этишича, ахборотлашган жамиятда ахборот337

коммуникация технологияларини қўллаш орқали таълим бериш нафақат тайёр,
ҳамма томондан тан олган билимларни ўзлаштириш воситаси бўлишини, балки
шахснинг атрофидаги одамлар билан ахборот алмашинувини, унинг ҳаётининг ҳар
бир вақтида ва бутун умри давомида содир бўладиган ахборот алмашинувни,
нафақат билимларни ўзлаштиришни, балки олинган ахборотлар ҳисобига
маълумотларни тўплашни, ишлаб чиқишни, сақлашни ва узатишни назарда тутади.
Д.Ш.Матроснинг таъкидлашича, ҳар қандай педагогик технология бу –
ахборот технологиясидир, чунки у ахборотни талабанинг муваффақиятли
ўзлаштириши учун уни қандай тартибда қайта ишлаш ва узатиш лозимлигини
тавсифлайди. Аммо таълимда компьютерлардан кенг фойдаланиш йўлга
қўйилганлиги туфайли “таълимда янги ахборот технологияси” тушунчасидан
фойдаланиш борасида баҳс мунозаралар пайдо бўлди. Бу ҳақда Д.Ш.Матрос
қуйидагиларни қайд этган: таълимда янги ахборот технологияси ҳақида шу вақтда
гапириш мумкин, қачонки, агар:
1)у педагогик технологиянинг асосий тамойилларини (дастлабки лойиҳалаш,
такрор ишлаб чиқиш, мақсадга мувофиқлик, бутунлик);
2) у дидактикада аввал назарий ёки амалий ҳал этиш мумкин бўлмаган
масалаларни ҳал этади;
3) компьютер таълим олувчига ахборотни тайёрлаш ва узатиш воситаси бўлиб
хизмат қилади.
Бўлажак касб таълими ўқитувчисини компьютерли лойиҳалашга тайёрлаш,
ахборот маданиятини шакллантиришга ўхшаб, қуйидаги босқичлардан иборат
бўлиши мумкин:
1) ахборот (компьютер) саводхонлигини ўзлаштириш;
2) ахборот қимматли-маъноли компонентга эга бўлиш;
3) ахборот рефлексиясига қобилликнинг ривожланиши;
4) ахборот компетенциясининг шаклланиши.
Ҳозирги замон шароитида касбий фаолиятда ахборот ресурслари, компьютер
дастурлари ва уларнинг таъминотларисиз самарали натижаларга эришиб
бўлмайди. Касб таълими ўқитувчисининг профессионал қиёфаси, унинг касбийпедагогик тайёргарлиги, энг аввало, касбий-педагогик таълим тизимида
шаклланади.
Лойиҳалаш – илм-фан ва муҳандислик билан чамбарчас боғлиқ бўлган лойиҳа
яратиш, келгусида назарда тутилган ҳодиса тимсолини яратиш бўйича
фаолиятдир[2].
Бўлажак касб таълим ўқитувчисини компьютерли лойиҳалаш фаолиятига
тайёрлаш учун муаммоли ва топшириқли ёндашувлар асосида янги шаклконцептни ишлаб чиқиш орқали педагогик жараёнда ўз лойиҳаларини яратиш ва
амалга оширишнинг лойиҳалаш усулларини эгаллашга эҳтиёжнинг акси
сифатидаги мотивацияни ривожлантириш асосида интеграциялайдиган технология
такомиллаштирилган. Педагогик ва технологик жараёнларни лойиҳалаш
технологиясини ишлаб чиқишни қуйидаги босқичлар асослаб берилган: таълимий
натижани маълум даражадаги компетенциялар шаклида аниқлаштириш; бўлажак

педагогнинг билиш фаолиятини талаб қилинадиган компетенциялар таҳлили
асосида танланган умумпедагогик технологиялардан бирининг намунавий элементи
сифатида лойиҳалаш; таълимий натижанинг талаб қилинадиган даражасини акс
эттирадиган ўқув материали мазмунини саралаш ва уни тегишлича талқин қилиш;
бўлажак педагогнинг билиш фаоллиги даражасига адекват бўлган таълим
методларини танлаш; вақт ресурслари, талабанинг тайёрлиги, қизиқиши, таълим
олувчилар томонидан материални ўрганиш даражалари ва таълимнинг мумкин
бўлган индивидуал йўналишларини мақбулини танлаш билан боғлиқ чекловларни
баҳолаш [3].
Лой иҳа фаолияти «прогнозлаштириш», «конструкциялаш» ва «лойиҳалаш»
тушунчалари билан чамбарчас боғлиқ. Лойиҳалаш ва прогнозлаштириш умумий
мақсадларга ва натижага эришиш мўлжалларига эга. Бироқ, лойиҳалаш кучлироқ
қатъийликни ва масъулиятни талаб қилади, чунки у бевосита амалиётда
қўлланиладиган натижага эришиш учун амалга оширилади, айтиш мумкинки,
лойиҳалаш да тадқиқот фаолияти прогнозлаштиришнинг янги манбаларини
эҳтимолий аниқлаш учун база бўлиб хизмат қилади.
Компьютерли лойиҳалаш – илмий билимларнинг анчайин кенг соҳаси бўлиб,
жумладан компьютерда икки ўлчамли, уч ўлчамли, шунингдек интерактив ва
анимацион моделларни яратишнинг услублари, технологиялари ва асбобларини
қамраб олади [2].
Тадқиқот муаммоси бўйича олиб борилган ишлар жараёнида бўлажак касб
таълими ўқитувчиларининг ахборот-коммуникацион тайёргарлигини компьютерли
лойиҳалаш асосида такомиллаштириш тушунчасини тадқиқотимиз контекстида
қўллашнинг қанчалик ўринли эканини билиш мақсадида биз библиографик
манбаларга мурожаат қилиб, аниқландики, компьютерли лойиҳалаш воситасида
ўқитиш таълим беришнинг ахборот технологияси ҳисобланади. Хорижий
мамлакатларнинг педагогик амалиётида ушбу таълим ахборот технологияси учун
қуйидаги атамалар қабул қилинган: таълимни компьютерда лойиҳалаш,
дастурлаштириш, компьютер ёрдамида ўрганиш, компьютер воситасида ўқиш,
компьютер асосида таълим бериш, компьютер ёрдамида баҳолаш, компьютер
воситасидаги коммуникациялар.
Ушбу тасниф анча шартлидир, чунки унда, ишининг моҳиятига кўра, алоҳида
таълим технологияларининг кесишуви юз беради. Уларнинг ҳар бирини батафсил
кўриб чиқиб, бунга ишонч ҳосил қилиш мумкин.
Компьютерда дастурлаштирилган таълим – бу дастурлаштирилган таълим
механизмини тегишли компьютер дастурлари ёрдамида амалга оширишни
таъминлайдиган технология.
Компьютерли лойиҳалаш воситасида ўрганиш талабанинг турли воситалар,
шу жумладан, компьютер ёрдамида янги ўқув материалини ўрганиш бўйича
мустақил ишлашини назарда тутади.
Компьютерли лойиҳалаш воситасида ўрганиш бундан олдинги технологиядан
фарқли ўлароқ, агар унда турли-туман технологик воситалардан (жумладан,
анъанавий воситалар: дарсликлар, аудио, видеоёзувлар ва ш.к.) фойдаланиш
339

имконини берса, компьютер воситасида ўрганиш технологиясида таълим
олувчиларнинг самарали мустақил ишини таъминлайдиган дастурий воситалардан
кўпроқ фойдаланиш кўзда тутилади.
Компьютерли лойиҳалаш воситасида ўқитиш(таълим бериш) таълим
олувчига билимларни (педагогнинг иштирокида ва унинг иштирокисиз)
узатишнинг ҳар қандай шаклларини кўзда тутади, моҳиятига кўра, у юқорида тилга
олиб ўтилган технологиялар билан туташади.
Компьютерли лойиҳалаш воситасида ўқитиш ва компьютер ёрдамида
баҳолаш ўқитишнинг мустақил технологиясидан иборат бўлиши ҳам мумкин,
бироқ амалиётда у бошқа технологияларнинг таркибий қисми сифатида қаралади,
чунки билимларни узатиш технологияларига нисбатан қўйиладиган мажбурий
талаблардан бири уларда билимларни ўзлаштириш сифатини баҳолашнинг махсус
тизими мавжуд бўлиши талабидир.
Амалий фаолият тажрибаси ва илмий-педагогик манбалар таҳлили асосида
олинган маълумотларга таяниб, бўлажак касб таълими ўқитувчиларининг электрон
ўқув-методик мажмуа асосида ўқув фани бўйича тайёргарлигини ошириш, уларда
касбий билим ва компетенцияларни
компьютерли лойиҳалаш воситасида
шакллантириш мақсадга мувофиқ.Бунда талаба ўргатувчи дастур (электрон ўқувметодик мажмуа) ва ўқитувчининг ўзаро таъсирлашишининг мантиқий
тартибланган тизимини компьютерли лойиҳалаш воситасида идрок қилиши яхши
самара беради.
Бу тизимда бўлажак касб таълими ўқитувчиларида ўқув фанига оид
билимларни компьютерли лойиҳалаш воситаси билан бир қаторда, умумкасбий
фанларнинг тегишли мавзу ва бўлимларини касб-ҳунар коллежларида замонавий
ахборот-коммуникация технологияларидан фойдаланган ҳолда ўқув фанига оид
билим, методик кўникма ва малакаларни компьютерли лойиҳалаш воситасида
шакллантиришва ривожлантириш кўзда тутилди. Шунингдек, тизим бўлажак касб
таълими ўқитувчиларида ахборот-коммуникацион тайёргарлик кўникмаларини
компьютерли лойиҳалаш воситаси ёрдамида шакллантиришни назарда тутиши
билан бир қаторда, электрон ўқув-методик мажмуа асосида уни самарали амалга
оширишнинг ташкилий-методик шарт-шароитларини ҳам ўзида акс эттиради.
Таклиф этилаётган тизимнинг ҳар бир элементи икки йўналишда, яъни ўқув
фани ва методика бўйича ахборот-коммуникацион тайёргарликни амалга ошириш,
яъни ахборот-коммуникацион тайёргарлигини компьютерли лойиҳалаш воситаси
нуқтаи-назаридан амалга оширилиши кўриб ўтилади.
Бўлажак
касб
таълими
ўқитувчиларининг
ахборот-коммуникацион
тайёргарлигини компьютерли лойиҳалаш воситасида такомиллаштиришнинг
мақсад ва мазмунини жорий этишнинг муҳим воситаси электрон ўқув-методик
мажмуанинг ўзидир. Бизнинг вазиятимизда бу–«Компьютерли лойиҳалаш» фани
бўйича тайёрланган электрон ўқув-методик мажмуадир.
Ахборот-коммуникацион тайёргарликка қўйиладиган талаблар ва педагог
олимларнинг бўлажак касб таълими ўқитувчиларининг фанга оид билими ва
касбий-методик кўникмаларининг ўзаро боғлиқлигива уларнинг нисбати ҳақидаги

тавсиялари асосида биз шундай хулосага келдик: электрон ўқув-методик мажмуа
асосида ўқув фанини ўқитиш жараёнини фанга оид билимлар ва методик билимлар
интеграциясини эътиборга олган ҳолда лойиҳалаш мақсадга мувофиқ. Биз бўлажак
касб таълими ўқитувчиларида ўргатилаётган фан бўйича билим бериш – предмет
тайёргарлик мақсадларини, шунингдек, электрон ўқув-методик мажмуа асосида
касбий-педагогик вазифаларни ҳал қилиш, яъни кўникма ва малакаларни
компьютерли лойиҳалаш воситасида –методик тайёргарлик мақсадларини аниқладик.
Мос равишда, тайёргарлик вазифалари икки, яъни предмет ва методик блокларнинг
мавжуд бўлишини тақозо этади. Дастлабки блок – лаборатория асбоб-ускуналари ва
жиҳозларининг тузилиши, ишлаш тамойиллари, носозликларини бартараф қилиш
усуллари ҳақида билимларни компьютерли лойиҳалаш воситасида, билимларни
амалиётда онгли равишда қўллашни таъминлаш, ўқув-лаборатория хоналари ва
лаборатория жиҳозларини ишлатишда дуч келинадиган қийинчиликларни
бартараф этиш, уларни енгишга ёрдам беришдан иборат. Иккинчи блок ўқув
жараёнида электрон ўқув-методик мажмуадан фойдаланиш кўникмаларини;
тьюторлик натижасида таълим жараёнида электрон ўқув-методик мажмуадан
фойдаланиш бўйича методик компетенцияларни компьютерли лойиҳалаш
воситасида амалга ошириш каби вазифаларни ўз ичига олади.
Мазмуннинг методик блоки касбий-педагогик вазиятларни лойиҳалаш
усуллари ва электрон ўқув-методик мажмуа асосида бўлажак касб таълими
ўқитувчиларини касбий тайёрлаш, уларнинг касбий билим ва кўникмаларини
компьютерли
лойиҳалаш
воситасида
самарадорлигини
оширишга
кўмаклашадиган турли даражадаги интегратив топшириқлар комплексини ўз ичига
олади. Интегратив топшириқлар фанга оид билимлар ҳамда методик билим ва
компетенцияларни интеграциялашга асосланади. Мураккабликнинг уч даражасини
ажратиб кўрсатиш мумкин:
1) дарс-машғулотнинг етишмаётган фрагментларини топишга оид топшириқлар
(қисман изланишли);
2) ижод элементлари бўлган топшириқлар (натижавий, продуктив);
3) топшириқларни мустақил бажариш(ижодий).Топшириқларнинг мураккаблиги
мазмун, ахборот манбаи, бажариладиган ишларнинг характери билан белгиланади.
Электрон ўқув-методик мажмуа асосида ўқитиш натижаси фан бўйича
билимлар ва келгусидаги таълимий фаолиятда касбий-педагогик масалаларни ечиш
кўникмалари ҳисобланади. Моделнинг тизим ҳосил қилувчи компоненти
натижаловчи компонент саналади, чунки у амалга оширилган педагогик жараён
мақсади, идеал намунани гавдалантирадики, унга эришиш педагогик фаолиятнинг
тегишли шакл ва методларини тўғри танлашга ҳам боғлиқ.
Таклиф қилинаётган (“Компьютели лойиҳалаш” фанида тайёрланган)
электрон ўқув-методик мажмуа асосида фан бўйича бўлажак касб таълими
ўқитувчиларининг касбий тайёргарлигини ошириш, яъни уларда ахбороткоммуникацион
тайёргарликни
компьютерли
лойиҳалаш
воситасида
такомиллаштириш тизимидан таълимни ташкил этишнинг реал воситаси сифатида
фойдаланилади, унинг жорий қилиниши таълим олувчиларнинг ҳам,

ўқитувчиларнинг ҳам меҳнатини осонлаштиради.
Таъкидлаб ўтиш жоизки, лойиҳалаштирилган методик тизим қуйидаги
вазифаларни бажариши лозим: репрезентатив, эвристик (бўлажак касб таълими
ўқитувчиларининг билиш фаоллигини кучайтириш), ташхис (билим ва
компетенцияларнинг шаклланганлигини баҳолаш). Бизнинг фикримизча, бу
талабларнинг барчасига бўлажак касб таълими ўқитувчиларини ўқитишда биз
томондан жорий этилган модел тўла жавоб беради.
Бўлажак касб таълими ўқитувчиларининг касбий тайёргарлиги даражасини
ошириш, уларда ахборот-коммуникацион тайёргарликни компьютерли лойиҳалаш
воситасида такомиллаштириш модели махсус ва касбий фанларни ўрганиш
жараёнида мутахассислар касб маҳоратининг ортиши унинг предмет ва методик
таркибий қисмларининг ўзаро боғлиқлигини билдиради [4]. Унинг асосида таълим
бериш нафақат махсус билимлар, балки тегишли мавзу ва бўлимларни замонавий
ахборот-коммуникация технологияларини қўллаган ҳолда ўқитиш бўйича касбийметодик
компетенцияларни
компьютерли
лойиҳалаш
воситасида
такомиллаштириш имконини беради.

